ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՅԻՍԻ 5-Ի N 665-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՄԱՐՄԻՆՆԵՐԻՑ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	հ/հ
	Առաջարկության հեղինակը, գրության ամսաթիվը և համարը
	Առարկություն, առաջարկության բովանդակությունը
	Եզրակացություն

	1
	ՀՀ ֆինանսների նախարարություն

29.10.2014թ. թիվ 01/83-1/18667-14 

	ՀՀ ֆինանսների նախարարությունը քննարկել է Ձեր ս. թ. հոկտեմբերի 14-ի N ԱԱ/ԱնԳ/8233-14 գրությամբ ներկայացված «Հայաստանի Հանրապետության կառավարության 2011 թվականի մայիսի 5-ի N 665-Ն որոշման մեջ փոփոխություն և լրացում կատարելու մասին» ՀՀ կառա​վարության որոշ​ման նա​խագիծը (այսուհետ` Նախագիծ) և հայտնում է հետևյալը.

նկատի ունենալով, որ ՀՀ կառավարության 2011 թվականի մայիսի 5-ի N 665-Ն որոշման N 3 հավելվածի 2-րդ կետի 5-րդ ենթակետով հատուկ քննչական ծառայության ծառայողի համար արդեն իսկ հստակեցված է մինչև 2014 թվականի հուլիսի 1-ի դրությամբ առնվազն 20 օրացուցային տարվա մասնագիտական աշխատանքային ստաժում հաշվառվող ժամանակահատվածը, ուստի Նախագծի 1-ին կետի 1-ին ենթակետով (ներկայացվող տարբերակում՝ 2-րդ ենթակետով) առաջարկվող փոփոխությունը լրացուցիչ հիմնավորման կարիք ունի:
	Չի ընդունվել: 
ՀՀ կառավարության 2011 թվականի մայիսի 5-ի N 665-Ն որոշման N 3 հավելվածի 2-րդ կետի 5-րդ ենթակետով կարգավորվում է մինչև 2007 թվականի դեկտեմբերի 1-ը որոշակի պաշտոններ զբաղեցնելու ժամանակահատվածը զինվորական ծառայության ստաժում հաշվառելու պայմանները, իսկ առաջարկվող փոփոխություններով սահմանվում է  մինչև հատուկ քննչական ծառայության ծառայողի պաշտոն զբաղեցնելը (այդ թվում՝ 2007 թվականի դեկտեմբերի 1-ից հետո) քննիչի պաշտոնում աշխատած ժամանակահատվածը զինվորական ծառայության ստաժում հաշվառելու պայմանները:

	2
	ՀՀ հատուկ քննչական ծառայություն

19.12.2014թ. թիվ 18-6176գ-14 
	Ուղարկում եմ Ձեր 2014թ. դեկտեմբերի 15-ի թիվ ԱԱ/ԱնԳ-1-3/10258-14 գրությամբ ներկայացված «Հայաստանի Հանրապետության կառավարության 2011 թվականի մայիսի 5-ի N 665-Ն որոշման մեջ փոփոխություն և լրացում կատարելու մասին» ՀՀ կառավարության որոշման նախագծի վերաբերյալ ՀՀ հատուկ քննչական ծառայության առաջարկությունները:
	Սկզբունքորեն ընդունելի է: Նախագծում կատարվել է համապատասխան փոփոխություն:

	
	
	1.Թեպետ «Իրավական ակտերի մասին» ՀՀ օրենքի 45-րդ հոդվածի 10-րդ կետով սահմանված է, որ եթե իրավական ակտում նշված նորմի կիրառումը պայմանավորված է «ինչպես նաև» բառերով բաժանված պայմաններով, ապա «ինչպես նաև» բառերից հետո շարադրված պայմանները համարվում են նախկին պայմանների հետ չկապված պայմաններ, այնուամենայնիվ հստակեցնելու համար, թե քննարկվող որոշման նախագծի թիվ 3 հավելվածի 2-րդ կետի 2.1 ենթակետում նախատեսված նորմի «ինչպես նաև» բառերով բաժանված պայմաններից, որին է վերաբերում «եթե հատուկ քննչական ծառայողի պաշտոնից ազատվել է մինչև 2014 թվականի հուլիսի 1-ի» պահանջը, առաջարկում ենք իրավակիրառ պրակտիկայիում տաընթերցումներից խուսափելու նպատակով քննարկվող նորմն ամրագրել առանձին կետերով՝ շարադրելով հետևյալ խմբագրությամբ. «2.1. մինչև 2014 թվականի հուլիսի 1-ը հատուկ քննչական ծառայության ծառայողի (հատուկ քննչական ծառայության պետի, նրա տեղակալի, հատկապես կարևոր գործերի ավագ քննիչի և հատկապես կարևոր գործերի քննիչի) ծառայության ժամանակահատվածը, 

2.2. մինչև հատուկ քննչական ծառայության ծառայողի պաշտոն զբաղեցնելը քննիչի պաշտոնում աշխատած ժամանակահատվածը, եթե հատուկ քննչական ծառայության ծառայողի պաշտոնից ազատվել է մինչև 2014 թվականի հուլիսի 1-ը»:   
	

	
	
	2. ՀՀ հատուկ քննչական ծառայության մի շարք ծառայողներ պաշտոնում աշխատելու ընթացքում մինչև 2014 թվականի հուլիսի 1-ն արդեն իսկ ձեռք են բերել երկարամյա զինվորական ծառայության կենսաթոշակի իրավունք, սակայն չեն ազատվել աշխատանքից՝ շարունակելով ծառայությունը, ինչն իրավամբ խրախուսման ենթակա վարքագիծ է:   Պետք է նկատել, որ գործող օրենսդրությամբ Հատուկ քննչական ծառայության այն ծառայողները, ովքեր 2014 թվականի հուլիսի 1-ի դրությամբ ունեցել են առնվազն 20 օրացուցային տարվա մասնագիտական ստաժ, հնավորություն են ստացել մինչև 2014թ. հուլիսի 1-ը գործող օրենսդրությամբ սահմանված կարգով կենսաթոշակի անցնել, եթե հատուկ քննչական ծառայության ծառայողի պաշտոնից ազատվեն մինչև 2014 թվականի հուլիսի 1-ը («Պետական պաշտոններ զբաղեցրած անձանց սոցիալական երաշխիքների մասին» ՀՀ օրենքի 9-րդ հոդված):  

Այս պայմաններում, քննարկվող նախագծի 2-րդ մասի նորմը սահմանափակում է Ծառայության ծառայողների (ընդ որում, այդ ծառայողները խիստ սակավաթիվ են) երկարամյա զինվորական ծառայության կենսաթոշակի վերը նշված իրավունքը, ուստի առաջարկում ենք որոշման քննարկվող նախագծում ևս տալ համարժեք կարգավորում և նախագծի 2-րդ մասը շարադրել հետևյալ խմբագրությամբ.  

 «2. Մինչև 2014 թվականի հուլիսի 1-ը հատուկ քննչական ծառայության ծառայողի պաշտոնից ազատված կամ հատուկ քննչական ծառայության ծառայողի պաշտոնում աշխատելու ընթացքում մինչև 2014 թվականի հուլիսի 1-ը երկարամյա զինվորական ծառայության կենսաթոշակի իրավունք ձեռք բերած անձի կենսաթոշակի չափը հաշվարկվում է մինչև 2014 թվականի հուլիսի 1-ը գործող օրենսդրությամբ սահմանված կարգով»:
	Չի ընդունվել:

Հարկ է նկատի ունենալ, որ թե՛ «Պետական պաշտոններ զբաղեցրած անձանց սոցիալական երաշխիքների մասին» ՀՀ օրենքի 9-րդ հոդվածի 3-րդ մասը, թե՛ ներկայացվող նախագծի 2-րդ կետն ըստ էության լուծում են հետևյալ խնդիրը՝ թույլ չտալ մինչև 2014 թվականի հուլիսի 1-ը հատուկ քննչական ծառայության ծառայողի պաշտոնից ազատվածների և դրանից հետո՝ մինչև 2017 թվականի հուլիսի 1-ը հատուկ քննչական ծառայության ծառայողի պաշտոնից ազատվածների կենսաթոշակային ապահովության ծավալների միջև տարբերություն:

Այս սկզբունքը որդեգրվել է՝ կադրերի արտահոսքից խուսափելու նպատակով:

Գործող իրավակարգավորումները պետք է դիտարկել այս տեսանկյունից, իսկ այն, որ կախված հատուկ քննչական ծառայության ծառայողի պաշտոնից ազատվելու ժամկետից (մինչև 2017 թվականի հուլիսի 1-ը և դրանից հետո) տարբեր է լինելու անձանց կենսաթոշակային ապահովության ծավալները՝ սահմանված է «Պետական պաշտոններ զբաղեցրած անձանց սոցիալական երաշխիքների մասին» ՀՀ օրենքով:
Իսկ ներկայացվող նախագծով առաջարկվում է սահմանել, որ մինչև 2014 թվականի հուլիսի 1-ը հատուկ քննչական ծառայության ծառայողի պաշտոնից ազատված անձի կենսաթոշակի չափը հաշվարկվում է մինչև 2014 թվականի հուլիսի 1-ը գործող օրենսդրությամբ սահմանված կարգով (այսինքն՝ պահպանվում է «Պետական պաշտոններ զբաղեցրած անձանց սոցիալական երաշխիքների մասին» ՀՀ օրենքով սահմանված՝ մինչև 2017 թվականի հուլիսի 1-ը հատուկ քննչական ծառայության ծառայողի պաշտոնից ազատվելու պայմանը):

Իսկ առաջարկությունն ընդունվելու դեպքում կստացվի, որ ի լրումն մինչև 2017 թվականի հուլիսի 1-ը հատուկ քննչական ծառայության ծառայողի պաշտոնից ազատվելու պայմանի, կենսաթոշակային ապահովության ծավալների միջև տարբերություն չի լինելու նաև այն դեպքում, երբ անձը 2014 թվականի հուլիսի 1-ի դրությամբ ունի առնվազն 20 օրացուցային տարվա մասնագիտական ստաժ (անկախ հատուկ քննչական ծառայության ծառայողի պաշտոնից ազատվելու ժամկետից):

Վերը նշվածը կհակասի գործող օրենքին:

	3.
	ՀՀ արդարադատության նախարարություն 

26.12.2014թ. թիվ 02/14/10529-14  
	Ի պատասխան Ձեր 2014 թվականի դեկտեմբերի 15-ի ԱԱ/ԱնԳ-1-3/10258-14 գրության՝ կից ներկայացվում է «Հայաստանի Հանրապետության կառավարության 2011 թվականի մայիսի 5-ի N 665-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը: 
	

	
	
	1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:


2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:
3. Նախագծում իրավական այլ ակտերի նորմերի անհարկի կրկնություններ առկա չեն:

4. Իրավական ակտում համապատասխան փոփոխություն և լրացում կատարելու անհրաժեշտությունն առկա է:

5. Նախագծում անհրաժեշտ բոլոր հարցերը կարգավորված են:  
6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

7. Օրենսդրական տեխնիկայի կանոնները պահպանված են:
	Ընդունվել է ի գիտություն:

